У адпаведнасці з артыкулам 193 Кодэкса Рэспублікі Беларусь аб шлюбе і сям'і рэгістрацыя актаў грамадзянскага стану ўсталёўваецца як у мэтах абароны асабістых немаёмасных і маёмасных правоў грамадзян, так і ў дзяржаўных і грамадскіх інтарэсах.

Нараджэнне, заключэнне шлюбу, усынаўленне, устанаўленне мацярынства і (або) бацькоўства, перамена прозвішча, уласнага імя, імя па бацьку, смерць, а таксама скасаванне шлюбаў у выпадках, прадугледжаных заканадаўствам аб шлюбе і сям'і, падлягаюць абавязковай рэгістрацыі ў органах, рэгіструючых акты грамадзянскага стану.

Гэтыя важнейшыя падзеі і факты ў жыцці людзей, якія маюць юрыдычнае значэнне, называемыя актамі грамадзянскага стану, у сукупнасці характарызуюць грамадзянскi стан чалавека.

Грамадзянскі стан прадвызначае комплекс правоў і абавязкаў, г.зн. прававы статус асобы. Пад грамадзянскім станам маюцца на ўвазе праваздольнасць, дзеяздольнасць, грамадзянства, прыналежнасць грамадзяніну пэўнага уласнага імя, імя па бацьку і прозвішча, а таксама яго сямейнае становішча. Усё гэта характарызуе месца чалавека ў грамадстве і яго сувязі з іншымі людзьмі.

Прынцыпамі дзейнасці органаў, якія рэгіструюць акты грамадзянскага стану, з'яўляюцца:

- строгае захаванне законнасці пры рэгістрацыі актаў грамадзянскага стану;

- правільная, поўная і своечасовая рэгістрацыя актаў грамадзянскага стану ў мэтах абароны асабістых немаёмасных і маёмасных правоў грамадзян, дзяржаўных і грамадскіх арганізацый.

Асноўнымі задачамі аддзела загса Бешанковіцкага райвыканкама з'яўляюцца:

правільная, поўная і своечасовая рэгістрацыя актаў грамадзянскага стану ў адпаведнасці з заканадаўствам Рэспублікі Беларусь аб шлюбе і сям'і ў мэтах абароны асабістых немаёмасных і маёмасных правоў грамадзян, у дзяржаўных і грамадскіх інтарэсах;

папулярызацыя новых грамадзянскіх абрадаў урачыстай рэгістрацыі заключэння шлюбу і нараджэння дзіцяці, у тым ліку беларускіх народных абрадаў, накіраваных на ўмацаванне сям'і;

прававая асвета насельніцтва па пытаннях заканадаўства Рэспублікі Беларусь аб шлюбе і сям'і і парадку рэгістрацыі актаў грамадзянскага стану;

аказанне кансультатыўнай і метадычнай дапамогі сельскім выканаўчым камітэтам.

Аддзел загса Бешанковіцкага райвыканкама у мэтах выканання ўскладзеных на яго задач ажыццяўляе наступныя функцыі:

выконвае рэгістрацыю нараджэння, смерці, заключэння шлюбу, усынаўлення, устанаўлення мацярынства і (або) бацькоўства, перамены прозвішча, уласнага імя, імя па бацьку, скасавання шлюбаў па рашэннях судоў, якія ўступілі ў законную сілу да 1 верасня 1999 г., скасавання шлюбу па ўзаемнай згодзе мужа і жонкі, якія не маюць агульных непаўналетніх дзяцей і спрэчкі аб маёмасці (у адпаведнасці з артыкулам 351 Кодэкса Рэспублікі Беларусь аб шлюбе і сям'і), змяняе, дапаўняе, выпраўляе запісы актаў грамадзянскага стану, анулюе і аднаўляе запісы актаў грамадзянскага стану на падставе рашэння суда, выдае паўторныя пасведчанні аб рэгістрацыі актаў грамадзянскага стану, даведкі, якія змяшчаюць звесткі з запісаў актаў грамадзянскага стану, даведкі аб запісе акта грамадзянскага стану, даведкі аб адсутнасці запісу акта аб заключэнні шлюбу;

забяспечвае па жаданні бацькоў урачыстую абстаноўку рэгістрацыі нараджэння і ўрачыстую рэгістрацыю заключэння шлюбу па жаданні асоб, якія ўступаюць у шлюб, у тым ліку па індывідуальным сцэнары;

ажыццяўляе выезд для рэгістрацыі заключэння шлюбу да месца правядзення ўрачыстасці;

праводзіць па жаданні грамадзян юбілейныя ўрачыстасці, звязаныя з рэгістрацыяй актаў грамадзянскага стану;

падрыхтоўвае матэрыялы і складае заключэнні аб змене грамадзянамі Рэспублікі Беларусь прозвішчаў, уласных імёнаў і імёнаў па бацьку, накіроўвае іх у галоўнае ўпраўленне юстыцыі Віцебскага абласнога выканаўчага камітэта (далей – галоўнае ўпраўленне юстыцыі аблвыканкама);

падрыхтоўвае матэрыялы і складае заключэннi аб унясенні змяненняў, дапаўненняў, выпраўленняў у запісы актаў грамадзянскага стану ў выпадках, прадугледжаных заканадаўствам Рэспублікі Беларусь;

разглядае пытанне аб зніжэнні шлюбнага ўзросту і вырабляе зніжэнне шлюбнага ўзросту ў выпадках, прадугледжаных заканадаўствам Рэспублікі Беларусь;

вядзе ва ўстаноўленым парадку ўлік запісаў актаў грамадзянскага стану, учыненых у межах Бешанковіцкага раёна;

прадстаўляе ў галоўнае ўпраўленне юстыцыі аблвыканкама ўстаноўленыя справаздачы ў парадку, прадугледжаным заканадаўствам Рэспублікі Беларусь;

накіроўвае другія асобнікі запісаў актаў грамадзянскага стану, якія падлягаюць статыстычнай апрацоўцы, у органы дзяржаўнай статыстыкі;

накіроўвае другія асобнікі запісаў актаў грамадзянскага стану, якія не падлягаюць статыстычнай апрацоўцы, у сектар архіва органаў, якія рэгіструюць акты грамадзянскага стану, галоўнага ўпраўлення юстыцыі аблвыканкама;

забяспечвае ўлік і захоўванне першых асобнікаў кніг рэгістрацыі актаў грамадзянскага стану і іншых дакументаў на працягу ўстаноўленых тэрмінаў;

ажыццяўляе прыём грамадзян, юрыдычных асоб і разглядае звароты ў адпаведнасці з дзеючым заканадаўствам, у тым ліку па заяўным прынцыпе «адно акно»;

выдае копіі запісаў актаў грамадзянскага стану па запытах суда, пракуратуры, органаў крымінальнага пераследу, натарыусаў, у сувязі са знаходжаннем спраў у іх вытворчасці, а таксама консульскіх устаноў Рэспублікі Беларусь, дыпламатычных прадстаўніцтваў Рэспублікі Беларусь у выпадку выканання імі консульскіх функцый, органаў запісу актаў грамадзянскага стану, Міністэрства юстыцыі, іншых дзяржаўных органаў (службовых асоб) у выпадках, прадугледжаных заканадаўчымі актамі;

аказвае дадатковыя платныя паслугі, звязаныя з рэгістрацыяй актаў грамадзянскага стану;

вывучае і абагульняе практыку прымянення заканадаўства Рэспублікі Беларусь аб шлюбе і сям'і пры рэгістрацыі актаў грамадзянскага стану, уносіць у галоўнае ўпраўленне юстыцыі аблвыканкама прапановы па распаўсюджванню станоўчага вопыту работы аддзела загса;

праводзіць лекцыі, гутаркі сярод насельніцтва, выступае ў сродках масавай інфармацыі з тлумачэннем заканадаўства Рэспублікі Беларусь аб шлюбе і сям'і, парадку рэгістрацыі актаў грамадзянскага стану;

забяспечвае ўлік, захоўванне і выкарыстанне бланкаў пасведчанняў аб рэгістрацыі актаў грамадзянскага стану, а таксама захоўванне гербавай пячаткi;

правярае выкананне заканадаўства Рэспублікі Беларусь службовымі асобамі сельскіх выканаўчых камітэтаў пры рэгістрацыі актаў грамадзянскага стану, разглядзе зваротаў грамадзян і юрыдычных асоб, у тым ліку па заяўным прынцыпе «адно акно», ажыццяўленні ўліку, захоўвання і выкарыстання бланкаў з пэўнай ступенню абароны;

выконвае іншыя функцыі, прадугледжаныя заканадаўствам Рэспублікі Беларусь.

Ускладанне на аддзел загса функцый, не прадугледжаных заканадаўствам Рэспублікі Беларусь, не дапускаецца.

